
શ્રીરામાષ્ટકમ્ ૨

(પ્રમાણિકા છન્દઃ)
કૃતાર્તદેવવન્દનં દિનેશવંશનન્દનમ્ ।
સુશોભિભાલચન્દનં નમામિ રામમીશ્વરમ્॥ ૧॥
મુનીન્દ્રયજ્ઞકારકં શિલાવિપત્તિહારકમ્ ।
મહાધનુર્વિદારકં   નમામિ રામમીશ્વરમ્॥ ૨॥
સ્વતાતવાક્યકારિણં તપોવને વિહારિણમ્ ।
કરે સુચાપધારિણં નમામિ રામમીશ્વરમ્॥ ૩॥
કુરઙ્ગમુક્તસાયકં  જટાયુમોક્ષદાયકમ્ ।
પ્રવિદ્ધકીશનાયકં નમામિ રામમીશ્વરમ્॥ ૪॥
પ્લવઙ્ગસઙ્ગસમ્મતિં    નિબદ્ધનિમ્નગાપતિમ્ ।
દશાસ્યવંશસઙ્ક્ષતિં  નમામિ રામમીશ્વરમ્॥ ૫॥
વિદીનદેવહર્ષણં કપીપ્સિતાર્થવર્ષણમ્ ।
સ્વબન્ધુશોકકર્ષણં નમામિ રામમીશ્વરમ્॥ ૬॥
ગતારિરાજ્યરક્ષણં પ્રજાજનાર્તિભક્ષણમ્   ।
કૃતાસ્તમોહલક્ષણં નમામિ રામમીશ્વરમ્॥ ૭॥
હૃતાખિલાચલાભરં સ્વધામનીતનાગરમ્ ।
જગત્તમોદિવાકરં નમામિ રામમીશ્વરમ્॥ ૮॥
ઇદં સમાહિતાત્મના નરો રઘૂત્તમાષ્ટકમ્ ।
પઠન્નિરન્તરં ભયં ભવોદ્ભવં ન વિન્દતે॥ ૯॥
॥ ઇતિ શ્રીપરમહંસસ્વામિબ્રહ્માનન્દવિરચિતં શ્રીરામાષ્ટકં સમ્પૂર્ણમ્॥

